Les plus anciens documents linguistiques de la France
Corpus : chartes de la Haute-Marne (chHM)
Responsable du corpus : Martin-D. Glessgen

Edition de la charte : Jean-Gabriel Gigot (révision: Jacques Monfrin
et Lucie Fossier) / D. Kihai

ChHMo096

Edition critique

1258, 24 mars-1259 (n.st.), 12 avril
Type de document: charte: notification de vente

Objet: Vente au prieur et aux freres du Val-des-Ecoliers, par
Lambert de Verbiesles, dit le Maire, et par Demengin, son fils,
moyennant 10 sous de provenisiens forts et un bichet de feves de 2
sous, d'une portion de pré sise au "Wei Rogier", sur la Marne.

Transcription de la charte

1 Nos, Nicholes, deins de la crestienté de Chaumont, 2 fesons
savoir a-tous ceus qui ces letres verront et orront 3 que Lambers \2
do Warbille, que on dist li Maires, et Demongins, ses fils, establi en
nostre presence, ont vanduee et aquitee a-tous jors au-prior \3 et
au-freres do Vaul des Escoliers une piece de prei qui siet au Wei
Rogier, 4 ce-est une tornainne de-prei qui siet en-icel leu \4 par ou
Marne s'en vient dedens lo Vaul des Escoliers, 5 et siet en droit la t
erre au-dit Lambert et entre les pres au-davant \5 dis freres; 6 et
cele tornainne ont donee et aquitee li davant dit Lambers et
Demongins, ses fils, au prior et au freres davant dis por \6- x- s- de
provenes- fors et por- i- bichet de feves, en pris de- ii- s; 7 et de tout
ce se tiennent il a-paié entierement- 8 Et ont promis \7 li davant dit
Lambers et Demongins que jemais nule chose ne reclameront en cel
dit prei par aus ne par autrui, 9 et ce ont il promis \8 par lor-foi
donee corporement en nostre main, et que il en porteront leaul
garantie encontre toutes gens au prieur et au \o freres davant dis-
10 En tesmongnaige de la quel chose, nos, davant dis deins avons
saiellees ces letres de nostre \10 saiel, a la requeste do davant dit

Lambert et Demongin, 11 en I'an de grace -M.CC.L. et -VIII.

